Шеберлік сынып.
 “Сиқырлы әлем”
Квест технологиясын ұйымдастырылған іс-әрекетте қолдану.
Мақсаты: 
Мектеп жасына дейінгі балалармен жұмыс жасауда квест – технологиясын қолдануда педагогтердің құзыреттілік деңгейін арттыру.
Квест ойынын ұйымдастыру принциптері мен мазмұны туралы мұғалімдердің ойларын нақтылау.
Шебер-сыныптың кезеңдері:
Теориялық бөлім
Практикалық бөлім
Рефлексия (қорытынды).
 
Теориялық бөлім
Квест – ойын дегеніміз не?
Квест ойыны - креативті, заманауи, жан-жақты. Ағылшын тілінен аударғанда «квест» сөзінің өзі «іздеу» немесе «шытырман оқиға» деп аударылады. Бұл технологияны мектеп жасына дейінгі балаларға да қолдану қолайлы. 
Квест ойынының көмегімен балалар болып жатқан оқиғаларға толығымен еніп, оң эмоциялар зарядын алады және белсенді іс-шараларға қатысады, өйткені жақсы ойыннан артық не қызықты болуы мүмкін? Тікелей квест әрбір қатысушыға өз білімі мен қабілеттерін көрсетуге мүмкіндік беріп қана қоймайды, сонымен қатар ойыншылар арасындағы коммуникациялық өзара әрекеттесуді дамытуға ықпал етеді және ойыншыларды біріктірудің жақсы тәсілі ретінде қызмет етеді. Квест ойынын тек қана балалармен емес, ата-аналарменде өткізуге болады. 
Ойынның идеясы қарапайым - командалар әртүрлі тапсырмаларды орындай отырып, ұпай жинайды немесе келесі кезеңге өтуге жолдама алады. Бірақ басты нәрсе тапсырмаларда! Олар ерекше, қызықты, жағдайға мүмкіндігінше қолайлы және ойыншылардан арнайы білім мен дағдыларды қажет етпейтін етіп таңдалады.
Квест ойынын ұйымдастыру принциптері болуы керек. 
1.Қауіпсіздік - барлық ойындар мен тапсырмалар қауіпсіз болуы қажет.
2. Жас ерекшеліктеріне сәйкес болуы; 
3.Баланың қадір-қасиетін құрметтеу;
4. Мақсатты айқын қою, рөлдерді бөлу;
5. Тапсырмалардың байланысы, реттілігі және жүйелілігі;
6. Ойынның эмоционалды бояуы (декорация, музыкалық сүйемелдеу, карталар, схемалар, костюмдер);
7. Педагог жетекшілігімен жүргізіледі
8. Әрбір топтың нәтижелері жалпы нәтижеде
Ойынның кезеңдері. Ойын барысында ойыншылар әр түрлі тапсырмаларды (белсенді, логикалық, ізденіс, шығармашылық және т.б.) шеше отырып, кезеңдерден өтіп отырады. Әр кезеңнің өтуі ойыншылар командасына келесі кезеңге өтуге мүмкіндік береді. 
Квест ойынындағы пайдалануға болатын тапсырмалар түрлері:
-Қозғалыс жаттығулары, спорттық эстафеталар.
- Жұмбақтар, сұрақтар, ребустар.
- Пазлдар, лабиринттер.
-«Айырмашылықтарды тап», «Не артық?», «Суретте не болды?», «Ертегілер» т.б ойындар.
- Математикалық жаттығулар (санау,мысалдар, арифметикалық есептерді шешу және т.б.).
- Қарама-қайшылықтарды, проблемалық жағдайларды шешу.
- Шығармашылық тапсырмалар (синквейндер, жұмбақтар құрастыру,
ертегілер, мнемокесте және т.б.)



Практикалық бөлім
Жүргізуші: Әріптестер «Сиқырлы әлем» квест ойынында сіздерді тосын сый күтіп тұр. Оны табу үшін маған сіздердің көмектеріңіз керек. Ол үшін ортаға ойынға қатысқысы келетін 5- 6 педагогты шақырамын. 
(қатысушылар ортаға шығады)
Жүргізуші: Алдарыңызда бірнеше тапсырмалары бар сиқырлы әлемдер күтіп тұр. Сол тапсырмаларды орындай отырып, кедергілерден сүрінбей өтіп, кілтті табуға тырысыңыздар! 
Жұмбақ жасырамын, ал сіздер мұқият тыңдаңыздар қай жерден бастау керек екенін жұмбақтың жауабынан білесіздер.
Жұмбақ: 
Бақшада өседі,
Бұршаққа жатады.
Екі нотаны қоссаңыз.
Оның есімі шығады.
 (Фасоль)
Жүргізуші: Қай әлемде фасольді көріп тұрсыздар?  (педагог жауаптары)
Тапсырма №1: «Нейрожаттығу әлемі»  
«Нейрожаттығуларды орындаңыздар!  Фасоль салынған ыдыста сурет қиындыларын қасық арқылы кедергі жолдан өткізе отырып, ортадағы ыдысқа салыңыз!  Суретті құрастырып, келесі тапсырманың қай жерде тұрғанына сілтеме аласыңыздар!» 
Тапсырма №2: «Көңілді шарлар әлемі»
«Көңілді шарлар әлеміне қош келдіңіздер! Алдарыңыздағы себеттен шарларды тауып, мұқият қарап көріңіздер! Шарларда тапсырма бар, сол тапсырманы орындап, келесі тапсырманың қай жерде тұрғанына сілтеме аласыңыздар!»
Жүргізуші: Жарайсыңдар, тапсырманы тез орындадыңыздар! Шарларда қандай тапсырма бар екен?  (педагог жауаптары)
(әр шардың ішінде әріптер жасырылған, сол әріптен сөз құрастыру)
Жүргізуші: Қандау сөз шықты?  «АҚҚАЛА» Қалай ойлайсыздар аққала сөзі не үшін шықты екен?  Жарайсыңдар! Ендеше қай әлемде Аққала тұрғанын іздеуміз керек , сол жерде келесі тапсырма жасырылған болар! 
Тапсырма №3 «Ғажайып қыс әлемі» 
«Ғажайып қыс әлеміндегі Аққаланы таптыңыздар ма? Олай болса, Аққаланы мұқият айналып қарап шығыңыздар! «Не артық?» атты тапсырманы тауып, орындап көріңіздер? Сіздер жақындап қалдыңыздар!»
Жүргізуші: Барлықтарыңызда суреттері бар карточкалар бар, кімде қандай зат артық болып тұр? (педагог жауаптары) 
5 суретте музыкалық аспаптар артық болса, 1 суретте кілт артық екен. Бұл нені білдіреді? (педагогтер жауаптары)
Музыкалық аспаптар тұрған бұрышта сандық тұр. Сандықты таптық, ішін ашып қараймыз (сандықтан шоколадты монеталар шығады) 
Жарайсыңдар! Ойынға қатысқан педагогтермен «Екі жұлдыз, бір тілек» әдісі арқылы кері байланыс жасағым келіп отыр. (өз пікірлерін айту)
Жүргізуші: Әріптестерімізге көп көп рахмет!  



